
m Nobilisſimus Candidatus No-
ſter Diſſertationem ſuam DE yu-
RAMENTO HAREDUM, mi-
hi offert, in mentem venit recor-
dari eorum, quæ pasſim in foro
circa hoc de jurejurando argu-
mentum recepta ſunt, quorum

nullam vel rationem cogitando aſſequi, vel fundamen-
tum in Legibus reperire queo. Nec vero illa, quæ plu-
rima, ſi non infinita, ſunt, omnia nunc percenſere con-
ſtitutum mihi eſt; ſed, data ediſſerendi occaſione, u-
num ſolum alterumve ſtrictim attingere, animum in-
duxi; non quod efficere aliquid, aut minus firmas opi-
niones ex animis hominum evellere me poſſe confidam,
ſed ut dubitandi rationes, quæ me perplexum ſuſpen-
ſumque habent, colligendo aliis judicandi arbitrium re-
linquam. Principio ſemper miratus ſum, quid eſſet,
quod ab uſu Exceptionum repelleret eos, qui delatum
ſibi ab adverſa parte juramentum præſtare recuſant.
Deficere Legem, quæ pœnam tam gravem expreſſe
ſanciat, fatentur omnes. Equidem Avth. Contra qui pro-
priam, C. d. Non num. pet. dè eo, qui chirographum ſuum,

vel ſaltem numerationem pecuniæ inficiatus eſt, ac dein-m ceps ſolutionis Exceptione utitur, cavet; ac lipianus in
L. v. i. d. Fidej illos, qui ſe fidejusſiſſe negant, diviſio-
nis beneficio indignos pronuntiat; Sed quid hoc ad
eum, qui religione ductus a juramento abſtinet, Exce-
ptionum robore confiſus? Pæna lege definita ab uno
caſu ad alium, ab uno delicto ad aliud, diverſi plane
generis, nullo modo proferri poteſtt Hanc interpre-
tationis regulamm manifeſta æquitate ſubnixam in
fatalibus, quæ vulgo audiunt, ac revera nihil aliud,
quam genus aliquod pœnarum ſunt, in veris gravi-

busque delictis coercendis cum attendamus, neſcio, cur
eadem in litis Conteſtatione Negativa negligi, ac inſi-
per haberi debeat. Et cur, quæſo, extra caſum delati
ſuper fundamento actionis juramenti, cum reus facta in
libello aſſerta negat, ſuasque Exceptiones addit, harum
intuitu reprobationem admittimus, plene licet facto-
rum illorum veritas ab actore probata fuerit Equi-
dem ſcio, argumentum objici, a transactione petitum,
quæ in omni delatione juramenti inſit; ſed illud ſcio,
vim ejus tantam non eſſe, ut reo neganti defenſio ſua
perire debeatt. Transactio, ſicut omne aliud negoti-
um, quod ex conſenſu obligat, ſecundum mentem con
trahentium intelligi ac dijudicari debet. Atqui tantum
abeſt, ut reus, cum juramentum ab actore delatum ac-

ceptat, Exceptionibus ſuis renunciare velit, ut potius
ad;iciendo illas expreſſe, ſat liquido declaret, ipſum non
alia lege transactum cupere, quam ut in eum eventum, ſi
jurare haud posſit, vel nolit, lalvæ ipũ Exceptiones ma-
neant. Et qua fronte, quæſo, aut cujus transactionis
intuitu aliquid amplius poſtulet actor, qui v. gr. mu-
tuum conſcientiæ rei commiũt, ſi hic delatum ſibi jura-

mentum poſt acceptationem detrectet, quam ut illud,
ſuper quo jurare debebat, ſcilicet mutuum, pro vero ha-
beatur Cum nihiloſecius Compenſationis, aliæve
Exceptiones, quæ plane non in objectum transactionis
veniſſe videri queunt, intentionem actoris elidant; præ-
ſertim cum ſemper transactio ſtricte intelligi, nec ultra
capita, de quibus liquido convenit, extendi debeat.
Sit licet transactionis ſpecies jurisjurandi delatio, ratio
nis tamen, ut puto, illud eſt, eam, ceu modum
probandi ſubſidiarium, non plus efficere debere, quam
probationem ordinariam, per teſtes vel documenta ſu-
ſceptam. Atqui hæc ſine diſcrimine, ſive facta a reo
negata ejus propria fuerint, ſive non, Exceptiones ab
eodem objectas naudquaquam excludit. At enim do-
loſam reorum inficiationem coerceri, ſic malitiis
hominum occurri, publice intereſtt Atqui nec ſola
hæc ratio ſine Lege valere poteſt, niſi, qui Judices ſu-
mus, Legislatores agere velimus; nec illa perpetua
omnino eſtt Neque enim puto, eum ſtatim menda-
cii convictum haberi poſſe, qui, quæ falſa ſunt, ab
initio negavit, ac nihiloſecius delatum juramentum
præſtare recuſat, niſi forte omnes admonitiones, qui-
bus, etiam vere juraturos, a propoſito ſuo dehortari
ſolemus, damnandas eſſe cenſeamus. Quid igitur,
quæſo, ſtante illa hypotheſi, faciendum illi, qui ſingu-
lari quadam Numinis reverentia tactus nec ub quam-
vis rem levidenſem corporale juramentum præſtare,
neque tamen etiam, quæ falſa ſunt, aſſerere, quæ
non fecit, tanquam facta, fateri velit? Nam coram
Magiſtratu falſo aliquid negare, falſo aſſerere, ejus-
dem, puto, generis, æque gravia delicta ſunt. Nec
vero meliori fundamento nititur illud, quod hodie fo-

Ellt:  F 7 æ ii ll-2-rum ſequitur, principium, quod actor, qui ſuper facto
famoſo jusjurandum detulit, poſt præſtitum calumniæ
juramentum actione injuriarum conveniri nequeat; cu-
jus hæc velut firmisſima ratio redditur, quod mediante
Juramento Calumniæ dolus purgetur, ſine quo injuria
concipi non posſit; ac remisſio Juramenti eundem cum
illius præſtatione effectum producere debeat. Atqui
Calumniæ Juramentum in ejus tantum favorem intro-
ductum eſt, cui jusjurandum ab altero delatum, ut ipſe
non aliter, quam ſi deferens de Calumnia prius jura-
verit, adigi ad jurandum queat. Huic favori ſi ultro re-
nunciet, calumniæ juramentum deferenti remittat,
nulla ratio apparet, eur ſibi hoc ipſo præjudicare, Re-
medio Juris ad vindicandam injuriam comparato exci-
dere debeat. Quod ni ita eſſet, paratisſimum cuique
Calumniatori in promtu foret aſylum; movendi nem-
pe ſuper eo, cujus alterum per calumniam arguit, de-
licto, actionem, juramentum deferendi. Vix enim
eſt, ut perfrictæ frontis Calumniaetor, ſi pœnam mali-
tiæ imminere ſentiat, hanc ſubire, quam jurando ab illa
ſe liberare, malitt. Nec video cauſam, cur, ex illa
hypotheſi, non quisque reus Injuriarum actione pulſe-
tus ſtatim ad jusjurandum, quo dolum ac injuriandi ani-
mum abfuiſſe probet, admitti debeat. Sic etiam quan-
do in foro Saxonico per Ordin. Proc. Tit. V. mutatio iibel-
li poſt litem conteſtatam, refuſis reo expenſis, admitti-
tur, hoc reſtringi a Dd. ſolet, ad id tempus, quo ſen-
tentia ſuper Litis Conteſtatione lata, actori probatio
injuncta eſt; idque hac ratione defendi ſolet, quod Jus
Saxonicum in hoc Juris argumento a Jure Civiii, quip-
pe quo poſt litem Conteſtatam libellum amplius mu-
tare non liceat, recedat, hinc ſtrictisſime accipien-

dum veniat. Atqui illud, quod ad probandum aliud,
tanquam verum, aſſumitur, nullo, ſaltem probabili, ar-
gumento ex Jure civili oſtendi poteſt; Quippe quod con-
trarium expreſſe ſatis inculcat in L. i. C. à. Reb. Cred.
ubi facultas juramentum deferendi, atque adeo mutan-
di libellum, habita modi agendi ratione, usque ad ſen-
tentiam, diſertis verbis conceditur. Sed nolo vel hæc
fuſius perſequi, vel alia; quæ in eandem ſententiam in
promtu ſunt, afferre; quorum non pauca in Diſſirta-
rione ſua congesſit Nobilisſimus Candidatus Noſter,

JO. FRIDERICUS LAMPE,qui lucem primum vidit A M DC LXXXVIII Pa-
triam nactus eſt Lipſiam, Emporium illud Europæ ce-
lebratisſimum, Patrem, Virum Nobilisſimum, JO. GEOR-
GIUM LAMPIUM, Mercatorum Ordinis ſui Se-
niorem; Matrem, ſui Sexus Ornamentum, REGI-
NAM SOPHIAM, ex TEIFFENVISERIA
gente oriundamm Prima Literarum Elementa a RE-
NISCHIO, TSCHAUTERO hauſit, deinceps diſcipli-
na CRELLIT, Scholæ Nicolaitanæ Rectoris, magno
cum fructu uſus. Tum vero in Academia Patria in Al-
bum Studioſorum receptus, Pro- Rectore B. ITTięIo,
omnem operam initio dedit, ut genuinis Philoſophiæ
Principiis animum imbueret. Eoque Conſilio Viros fama
meritisque Notisſimos, HARDTIUM ac RY SSELIUM,
ſedulo audivit. Poſtea diſciplinæ Juris ſe dedit, JCtos
longe Celeberrimos, LANGIUM, RIVINUM, MEN-
CKENIOS, FRANCKENSTEINIUM, SCHREITE-
RUM, &KLEPPEREEINIUM, ſedulo ſectatus eſt, eo-
rumque Scholas non interrupto induſtriæ ordine fre-
quentavit. Diſputationem publicam de variis Ju-

ris Controverſiis ſub Præſidio MENCRENTI JUN.
habuit, paulo poſt a Magnifico JCtorum Ordine,
qui Lipſiæ eſt, in numerum Candidatorum Juris re-
ceptus. Nuper admodum ab Ordine Noſtro Sum-
mos in Utroque Jure Honores modeſte petijt, at-
que ad conſveta Examina admiſſus talem ſe gesſit,
ut iidem ipſi unanimi omnium corſenſu decerne-
rentur. Cras, DEO volente, prodibit in publicum,

Diſſertationem Inauguralem a ſe conſcriptam

DE JURAMENTO HAREDUM, mePræſide, ventilandam proponet. Cui Actui Solenni
ut MAGNIFICUS PRO-RECTOR,, ILLU-
STRISSIMUS COMES, PER- ILLUSTRIS
LIB. BARO, cæterique ACADEMIæZ PRO-
CERES AC CIVES intereſſe velint, ea, qua par
eſt, obſervantia humanitate rogo. Dabit me-
cum Univerſus Ordo Noſter operam, ut nihil un-
quam intermittat eorum, quæ ad officia ſtudiaque
mutuo declaranda pertinere videbuntur. Vitember-
gæ d. XXI. Febr. M DCCXII.

